
 
 

 
ᐱᕙᓪᓕᐊᔪᑦ ᓴᖅᑭᑕᐅᔪᑦ  

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᑖᙳᕆᐊᖅᓯᒪᔪᖅ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖓ ᐃᓐᑎᐊᒃᑯᑦ 

ᖃᖓᑕᓲᒧᑦ 127 ᐊᓯᐊᓄᐊᕆᐊᖃᓕᓚᐅᕐᓂᖓ  
ᐃᖃᓗᐃᑦ, ᓄᓇᕗᑦ (ᐅᑐᐱᕆ 18, 2024) − ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ 

ᑕᐃᕕᑦ ᐊᕿᐊᕈᖅ ᐅᓪᓗᒥ ᖁᔭᓕᖅᑲᐅᕗᖅ ᐃᑲᔪᓚᐅᖅᑐᓕᒫᓂᒃ ᑭᐅᑎᓪᓗᒋᑦ ᖃᖓᑕᓲᒃᑯᑦ 

ᐊᓯᐊᓄᐊᕆᐊᖃᓕᓚᐅᕐᓂᖓᓄᑦ ᐃᓐᓂᐊᒃᑯᑦ ᖃᖓᑕᓲᖓ 127 ᐅᑐᐱᕆ 15 ᐊᒻᒪ 16, 2024−ᒥ. 

5:24−ᒧᐊᖅᑎᓪᓗᒍ ᐅᓪᓛᒃᑯᑦ ᐅᑐᐱᕆ 15, 2024−ᒥ, ᐃᓐᑎᐊᒃᑯᑦ ᖃᖓᑕᓲᖓ 127 ᓴᖑᑎᑕᐅᓚᐅᖅᐳᖅ 

ᐃᖃᓗᖕᓂ ᓄᓇᕐᔪᐊᕐᒥᐅᓄᑦ ᒥᑦᑕᕐᕕᖕᒧᑦ ᐱᓪᓗᒍ ᖄᖅᑎᑦᑎᔪᖃᕐᓂᐊᕐᓂᕋᖅᑐᒥᒃ ᑲᑉᐱᐊᓵᕆᔪᒧᑦ. ᓈᒻᒪᒃᑐᓂᒃ 

ᑐᐊᕕᕐᓇᖅᑐᖅᑕᖃᓕᖅᑎᓪᓗᒍ ᑭᐅᓯᓂᕐᒧᑦ ᐊᑐᖅᑕᐅᕙᒃᑐᑦ ᐊᑐᓕᖅᑎᑕᐅᓚᐅᖅᐳᑦ, ᑕᒪᓐᓇᓗ 

ᖄᒃᑲᓐᓂᐊᒍᑦ ᖁᐊᖅᓵᕐᓇᖅᑕᐃᓕᒪᓂᕐᒧᑦ ᑭᐅᓯᓂᕐᒧᑦ, ᐃᓚᖃᓚᐅᖅᐳᖅ ᑲᒪᒋᔭᖃᕐᓂᕐᒥᒃ ᐊᔪᖅᓯᓯᒪᔪᓂᒃ 

ᐃᑭᒪᔪᓂᒃ, ᓇᓗᙱᑦᑎᐊᕈᒪᓂᕐᒧᓪᓗ ᐸᒡᕕᓴᐃᓗᐊᖅᑐᖃᙱᒃᑲᓗᐊᕐᒪᖔᑦ ᐃᓂᒃᓴᖏᓐᓂ ᖃᖓᑕᔪᑦ 

ᓇᒧᙵᐅᕙᓪᓕᐊᓂᕆᕙᒃᑕᖏᓐᓂᒃ. 

"ᐊᑦᑕᓇᖅᑐᒦᙱᓪᓗᑎᒃ ᖃᓄᐃᙱᑦᑎᐊᕐᓗᑎᓪᓗ ᓄᒃᑕᖅᑎᑦ ᐊᖅᑯᓵᕆᐊᖃᓚᐅᖅᑐᑦ ᓄᓇᕗᒻᒧᑦ 

ᓄᓇᑦᑎᓐᓄᓪᓗ ᓯᕗᓪᓕᐅᑎᒐᑦᑎᒍᑦ. ᐅᐱᒍᓱᒃᐳᖓ ᓱᒃᑲᔪᒥᑦ ᑐᙵᓇᖅᑐᒥᓪᓗ ᑭᐅᔪᓐᓇᕋᒪ ᓄᓇᓕᑦᑎᓐᓂᑦ 

ᐱᓕᕆᖃᑎᑦᑎᓐᓂᓪᓗ ᑲᑎᓚᐅᕐᒪᑕ ᐃᑲᔪᖅᑐᐃᔭᖅᑐᖅᖢᑎᒃ ᐃᐊ ᐃᓐᑎᐊᒃᑯᑦ ᐃᑭᒪᔪᓂᑦ," ᐅᖃᓚᐅᖅᑐᖅ 

ᒥᓂᔅᑕ ᐊᕿᐊᕈᖅ. 

ᐊᐅᓚᑕᐅᓪᓗᑎᒃ ᑭᐅᔾᔪᑕᐅᔪᑦ ᐊᔾᔨᒌᙱᑦᑐᓂᒃ ᒐᕙᒪᒃᑯᑦ ᑐᑦᑕᕐᕕᖏᓐᓂᒃ, ᒥᑦᑕᕐᕕᖕᓂ ᐱᔨᑦᑎᕋᐅᑎᓂᒃ, 

ᐊᒻᒪ ᓄᓇᓕᖕᓂ ᓇᖕᒥᓂᖃᕐᕕᐅᔪᓂᒃ ᑕᑯᒃᓴᐅᑎᑦᑎᕗᑦ ᐊᑑᑎᖃᕐᓂᖏᓐᓂᒃ ᒪᓕᒋᐊᓕᑦ ᖃᐅᔨᒪᔭᐅᖁᓪᓗᒋᑦ 

ᐊᑦᑕᕐᓇᖅᑕᐃᓕᒪᔾᔪᑎᑦ ᐊᒻᒪ ᐃᓅᑦᑎᐊᕈᓯᑦ ᐊᔪᖅᓯᐅᖅᑲᔪᓄᑦ ᐃᑭᒪᔪᓄᑦ, ᐃᖏᕐᕋᑎᑦᑏᓐᓇᕐᓗᑎᒡᓗ 

ᒥᑦᑕᕐᕕᖕᒥ ᐊᐅᓚᓂᕆᔭᐅᒐᔪᒃᑐᓂᒃ. ᑭᐅᔾᔪᑕᐅᔪᖅ ᐃᓚᖃᓚᐅᖅᐳᖅ ᐃᑲᔪᖅᑐᐃᓂᕐᒥᒃ ᓄᓇᕗᑦ ᒐᕙᒪᒃᑯᖏᓐᓂᑦ 

(ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ), ᓄᓇᕗᒻᒥ ᒥᑦᑕᕐᕕᓕᕆᔨᒃᑯᑦ, ᑲᓇᑕᐅᑉ ᒐᕙᒪᒃᑯᖏᑦ (ᑲᓇᑕᒥ ᑭᒡᓕᒋᔭᐅᔪᓄᑦ 

ᐱᔨᑦᑎᕋᕐᕕᖃᖅᐸᖕᓂᕐᒧᑦ ᑐᑦᑕᕐᕕᒃ, ᐸᓖᓯᒃᑯᑦ, ᑲᓇᑕᒥᐅᓄᑦ ᐅᓇᑕᖅᑐᒃᓴᐃᑦ), ᑎᖕᒥᓲᓕᕆᔩᑦ 

ᐋᖅᑭᒃᓯᒪᔫᖓᔪᒃᑯᑦ ᐊᐅᓚᑦᑎᔨ ᑲᓇᐃᑎᐊᓐ ᓄᐊᑦ−ᑯᓐᓂᓪᓗ, ᓄᓇᓕᖕᓂᓗ ᓇᖕᒥᓂᕆᔭᐅᔪᓂᑦ. 



 
 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᒐᒃᓴᓕᕆᔩᑦ 2024-NR33 
 

ᐅᓐᓄᖓᓂ ᐅᑐᐱᕆ 15-ᒥ, ᑲᓇᑕᒥ ᐅᓇᑕᖅᑐᒃᓴᐃᑦ ᖃᖓᑕᑎᑦᑎᓚᐅᖅᐳᑦ ᐊᔪᖅᓯᐅᖅᑲᔪᓂᒃ ᐃᑭᒪᔪᓂᒃ 

ᐊᑦᑕᕐᓇᙱᑦᑐᒃᑯᑦ ᐅᐸᒐᓱᒃᑕᒥᓄᑦ ᓯᑳᑯᒧᑦ.  

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  
 
ᐅᐃᑦᓰᓐ ᑦᓵᓐ 
ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
867-975-7818 
wchan@gov.nu.ca 

